[bookmark: _GoBack]დარგობრივი პროფესიული ორგანიზაციების - ასოციაციის აღიარების კრიტერიუმები
* ასოციაციის დეფინიცია - ასოციაცია არის ფიზიკურ და იურიდიულ პირთა ნებაყოფლობითი, დამოუკიდებელი, თვითრეგულირებადი, არაკომერციული გაერთიანება, რომელიც იქმნება მსგავსი ინტერესების მქონე მოქალაქეთა ინიციატივით საერთო ამოცანების რეალიზების მიზნით. ასოციაციები განსხვავდება ერთმანეთისგან საქმიანობის, ფუნქციების და მოღვაწეობის სფეროების მიხედვით. ესა თუ ის ასოციაცია ასრულებს მმართველობით, ეკონომიკურ, სოციალურ, კულტურულ, საგანმანათლებლო, სამეცნიერო, ტექნიკურ თუ სხვა ამოცანებსა და ფუნქციებს.
სამედიცინო ასოციაციის აღიარების კრიტერიუმები:
1. უნდა რეგისტრირებული იყოს საქართველოს კანონმდებლობის შესაბამისად;
2. ასოციაციის წესდება უნდა აკმაყოფილებდეს მოქმედი კანონმდებლობით დადგენილ მოთხოვნებს;
3. წესდებით განსაზღვრული უნდა იყოს:
ა) ხელმძღვანელი ორგანოს (ხელმძღვანელი პირის) შექმნის (არჩევის) წესი და უფლებამოსილების ვადა (ხელმძღვანელი  პირის  ან  ორგანოს შექმნის/არჩევის  წესი  და  ვადა,  რომლის  მანძილზეც  იგი  განახორციელებს ხელმძღვანელობით  უფლებამოსილებას.  ხელმძღვანელ  ორგანოს ნიშნავს დამფუძნებელი (იგი თვითონაც შეიძლება იყოს ხელმძღვანელი), იგი  ანიჭებს  მას  უფლებამოსილბას  და განუსაზღვრავს მას ვადას);
ბ) ასოციაციის უმაღლესი მმართველი ორგანოს წევრთა შეკრების სიხშირე, პროცედურა, რომლის მიხედვითაც აღნიშნული შეხვედრები წარიმართება;
გ)  ხელმძღვანელი ორგანოს (ხელმძღვანელი პირის) მიერ გადაწყვეტილების მიღების წესი და პროცედურა;
4. ასოციაციის ხელმძღვანელი ორგანო  (ხელმძღვანელი პირი) უნდა მოქმედებედეს წესდების შესაბამისად;
5. ასოციაციას უნდა ჰქონდეს ანგარიში ბანკში;
6. ასოციაციას უნდა ჰქონდეს საკუთარი ვებ-გვერდი, სადაც, სულ მცირე, ხელმისაწვდომი იქნება შემდეგი ინფორმაცია: ასოციაციის სახელი, ასოციაციის საქმინობის ტიპი, დამუძნებლების შესახებ ინფორმაცია, ასოციაციის ხელმძღვანელის ვინაობა,  ასოციაციის მმართველი გუნდის ან/და წევრების ვინაობა;  
7. ასოციაციის საქმიანობა უნდა შეესაბამებოდეს მის მისიას;
8 ასოციაცია, ანგარიშვალდებულების პერიოდის შესაბამისად, უნდა ამზადებდეს ანგარიშს გაწეული საქმიანობის შესახებ (სამედიცინო ასოციაციების შემთხვევაში, მაგალითად, მოპოვებული გრანტების, ჩატარებული კონფერენციების, მომზადებული უსგ პროგრამების, გაიდლეინების/პროტოკოლების და სხვ. შესახებ) და უზრუნველყოფდეს მის საჯაროობას (მ.შ., ვებ-გვერდზე განთავსებას);
9. შესაბამის სახელმწიფო და საგანმანათლებლო დაწესებულებებთან თანამშრომლობის ფორმატში, უნდა ზრუნავდეს დარგის განვითარებაზე, ახალგაზრდების განათლებაზე;
10. ჩართული უნდა იყოს სამეცნიერო აქტივობებში;
11. ასოციაცია, სასურველია იყოს შესაბამისი საერთაშორისო ასოციაციის წევრი/ასოცირებული წევრი;
12. ასოციაციის წევრები უნდა მონაწილეობდნენ საერთაშორისო დარგობრივ ფორუმებში/კონფერენციებში;
13. დარგის განვითარების მიზნით ასოციაციის ეგიდით ბოლო 5 წლის მანძილზე ჩატარებული უნდა იყოს კონფერენციები/უსგ პროგრამები;
14. ასოციაციის წევრები, დარგობრივ სამინისტროებთან ერთად, უნდა უზრუნველყოფდნენ საგანმანათლებლო (მ.შ., სარეზიდენტო) პროგრამების მომზადებას/მუდმივ განახლებას;
15. ხელს უნდა უწყობდნენ სახელმწიფო ორგანიზაციების ეფექტურ მუშაობას.

